
Waterberg Uitnodigingsnaweek te 

Emmerentia Geldenhuis: April 2010 
 

 
 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

Alhoewel nie ‘n streekskamp nie, 

was lede van Streek Rietvallei 

uitgehonger vir kamp en is daar 

besluit om Streek Waterberg te 

ondersteun in hul 

uitnodigingsnaweek.  Die 

uitgehongerde lede was onder 

andere: 

 

Fritz en Etresia Crous, Neels en 

Rina de Klerk, Wim en Magriet v/d 

Berg, Willem en Martie Momberg, 

Tjaart en Marietjie Klaasen, Sieg 

en Annatjie Maritz, Albert en Inge 

Gazendam , Ann Stewart, Ben en 

Alta van Eeden asook At en 

Hannetjie Joubert.  Besoekers wat 

saam gekamp het was Piet en  

Teresa Foord (Annatjie Maritz se 

broer) en Tinus en Tertia Fourie, 

wat al verskeie ander kampe saam 

met ons bygewoon het. 

 

Dit was voorwaar ‘n wenner-

naweek met Waterberg lede wat 

hul puik van hul taak gekwyt het. 

Die oord bied ruim koelte en 

grasbedekte staanplekke teen ‘n 

billike tarief. 

 

Vrydagaand is afgeskop met 

heerlike Hamburgers, Saterdag  

 

 

 

 

was daar ‘n allerlei tafel, met 

gemmerbier, konfyte, handewerk, 

vars vrugte en groente, 

gebottelde groenbone ens ens 

ens, dit als terwyl die pannekoeke 

gesuiker en opgerol is. Die aand is 

ons met twee groot potte pap en 

sous bederf (wat deur Rietvallei 

Vrydagaand Hamburger braai 



lede in ‘n kruiwa aangestoot is na 

die opskeptafel - may we say) 

terwyl elkeen sy eie vleis gebraai 

het. Die vure het laataand nog 

hoog gebrand terwyl die mense 

onder mekaar gekuier het.  

 

Sondagoggend is almal in die oord 

se Kerk bedien met ‘n kort en 

kragtige boodskap, waarna elke 

streek sy eie afsluiting gehou het 

– Rietvallei het natuurlik 

bymekaar gekom en hul bekende 

“Brunch” gemaak terwyl die lede 

onder die koeltebome ontspan.  

 

 

 

 

 

 

 

 

 

 

 

 

 

 

 

 

 

 

 

 

Sommige lede het eers 

Maandag opgepak – natuurlik 

is dit dieselfdes wat al 

Woensdag daar was, gelukkig  

 

 

 

 

 

 

 

 

 

 

 

 

 

 

 

 

 

 

 

 

 

was daar genoeg skadu vir almal! 

 

Baie dankie, Mel en bestuur, dit was 

voorwaar ‘n puik georganiseerde 

naweek. Ook dankie aan elke 

Rietvalleier wat daar was. 

 

 

 

Allerlei tafel verkope 

Saam braai en kuier Saterdagaand  

Sondagoggend verkeer 

Rietvalleiers rustig na 

die tradisionele “brunch” 

Deur: Tjaart Klaasen 


